
     6.       ДЕЈНОСТИ НА ШПЕДИТЕРСКИТЕ ПРЕТПРИЈАТИЈА

                                              6.1.      ТРАНЗИТНИ РАБОТИ

           Меѓународните шпедитерски организации можат да имаат транзитна служба ако 
се доста развиени според својата внатрешна организација, односно ако имаат филијали 
(претставништва) во места кои претставуваат раскрсници на сообраќајните патишта. Во 
вакви места има потреба за организирање на стоката од една сообраќајна гранка и 
нејзино натамошно испраќање со друга сообраќајна гранка во земјата, странство и 
обратно.
          Вакви транзитни шпедиции особено има во поморски пристаништа наменети за 
меѓународен поморски промет. 
          Под транзитен сообраќај се подразбира превоз на стока во случај кога појдовната 
и одредишната точка се наоѓаат надвор од границите на односните земји преку кои се 
врши превозот. 
          Што се однесува до транзитните работи, по аналогија тие се идентични со 
работите при увозот и извозот (на пример: диспозиција, прифаќање на стоката, 
испраќање на стоката и др.), особено земајќи ги предвид и одредените специфичности 
на тие работи што се јавуваат во транзитот на стока. Бидејќи тие работи ги обработивме 
во увозниот, односно извозниот дел, сега нема посебно повторно да ги обработуваме. 
          Примената на поимот транзит во практиката се разгледува од правен и од 
економски аспект.
          Од правен аспект, транзит претставува таков премин низ територија, односно низ 
територијално море на една земја, кое е само дел од патот на целиот превоз (или 
пловидба), кој почнува или завршува надвор од земјата без оглед на тоа дали има или 
нема претоварување, промена на град, складирање или насочување.

          Од економски аспект, под поимот транзит се подразбира „поминување на некои 
пратки низ една или повеќе земји на патот од доставната до упатната земја“.
          Задачата на меѓународниот шпедитер е да го организира транзитниот сообраќај 
со вклучување домашни превозници за сметка на странски комитент  (на пример: 
друмски и др.) и да одреди претоварни места за вршење манипулации (на пример: 
пристаништа), да го заинтересира странскиот коминтент да користи транзит преку 
соодветната земја или да организира превоз и претовар со комбиниран транспорт.
         Во извршувањето на овие задачи транзитната служба врши и други работи кои се 
во врска со транспортот на стока, а кои се ставени во диспозиција од коминтентот (како, 
на пример, спроведување транспортно осигурување, складирање, пакување, 
претоварување, сортирање, мерење и сл.)
          Нашите меѓународни шпедитерски организации при аквизиција на транзитен 
промет треба да обрнат посебно внимание ако во конкретниот случај постојат повеќе 

патишта. Привлекувањето транзитен промет низ нашава земја е значајно не само за 
домашните транспортни и други услужни организации кои непосредно учествуваат во 
извршувањето на тие работи, туку тој претставува и значаен извор на девизни средства. 

           Транзитен промет низ нашата земја може да се организира со копнен транзит. 
Така, на пример, кај транзитот со друмски возила (камиони) просториите на нашите 
меѓународни шпедиции на граничните премини можат за сметка на своите странски 
коминтенти да извршат определени работи што ги бараат царинските и другите органи. 
Ова особено е интересно за транспорт на стока од Грција, Турција, Бугарија и Албанија, 
во земјите на Западна и Северна Европа и обратно - преку нашава земја. 
          Меѓутоа треба да се напомене дека нашите шпедитерски организации по правило 
повеќе не вршат аквизиција на копнениот железнички транзит бидејќи таа работа ја 
презеде самата железница.
          Исто така, домашните шпедитери при транспортот на увозни и извозни стоки за 
домашни коминтенти, а кои транзитираат низ определени земји, треба да издејствуваат 
поповолни превозни и други ставки. На пример, транспортот од Франција за Македонија 
може да се изврши по копнен пат и, поради таа меѓусебна конкуренција помеѓу 
железниците на соодветните земји и другите превозници, постои објективна можност 
домашните шпедитери да издејствуваат определени рефакции. 
          Транзитот можеме да го поделиме според два критериума:
                     1. Според патот по кој се одвива, и
                     2. Според начинот на кој се одвива.
               1. Според патот по кој се одвива, транзитот го делиме на:
                                    а) копнен транзит,
                                    б) воден транзит и 
                                    в) воздушен транзит.
                        а) Копнениот транзит може да се одвива со железница, по пат или по 
цевки.
                        б) Водениот транзит се одвива по мориња, езера, канали, реки 
(пристанишно–поморски транзит).
                        в) Воздушниот транзит се одвива по воздух.
              2. Според начинот на одвивање, транзитот можеме да го поделиме на:
                                   а) директен транзит и 
                                   б) комбиниран транзит. 
                        а) Директен транзит е кога се користи само еден вид превозно средство 
за транспорт – домашно или странско превозно средство, со вршење попатни 
манипулации (на пример: хранење, поење жив добиток и др.). 
                        б) Комбиниран транзит е кога се користат повеќе видови превозни 
средства за транспорт – повеќе домашни или странски средства за вршење други 
потребни манипулации (на пример: организирано преземање стока и товарење превозни 
средства од друг вид транспорт: железничко–поморски, друмско–поморски, речно–

поморски, најчесто преку поморски пристаништа и др.).
             Комбинираниот транзит во практиката не може да се замисли без посредување 
на меѓународен шпедитер. Неговата улога особено е изразена во транзитно–
комбинираниот сообраќај (на пример: организирање, достава на стока од странскиот 
коминтент преку домашни поморски пристаништа и понатамошното испраќање со брод, 
како и обратно). 
             Економските ефекти при директниот транзит се различни што зависи од тоа 
дали учествуваат домашни или странски превозници. Ако, на пример, во транзитот 
учествуваат повеќе домашни превозници, приходите ќе бидат поголеми за земјата и 
обратно. 
             Комбинираниот транзит, во поглед на економскиот ефект, особено е значаен за 
нашава земја, првенствено за поморско–железничкиот, а во последно време и за 
поморско–друмскиот превоз со оглед на поволната географска положба на нашава 
земја. 

                             6.2     САЕМСКИ И ИЗЛОЖБЕНИ РАБОТИ

            Со саемски и изложбени работи може да се занимава секој меѓународен 
шпедитер кој има посебна внатрешна организација што е регистрирана за вршење на тие 
работи. 

                      6.3     Специјални работи на шпедитерот 

         Меѓународниот шпедитер може да врши и специјални работи, како, на пример: 

             1. Вршење контрола на квалитетот и на квантитетот на стоката во меѓународен 
промет;

             2. Посебни манипулации со стоката;

             3. Издавање гарантни писма;

             4. Застапување на коминтетот во случај на генерална хаварија;

             5.Наплата на стоката - инкасо работи;

             6. Придружување на стоката во превозот;

          7. Застапување на комитетот во постапката за регрес кон трети лица;

            8.Складирање на стоката;

            9. Товарење, истовар и претовар на стока;

           10. Пакување на стоката;

           11.Сигнирање - обележување на стоката;

           12. Месен или градски превоз.

       Меѓународната шпедиција со извршувањето на договорната контрола на квалитетот 
на стоките во меѓународниот промет е резултат на соодветен степен на својот развој и 
претставува најмлада работа на шпедицијата.Таа работа се јавува и како последица на 
сè побрзиот и силен развој на меѓународниот стоков промет. Во така развиена трговија, 
трговецот не можеше повеќе да ја врши таа контрола врз стоката што ја купува. Поради 
тоа, таа работа почна да му ја доверува на својот шпедитер. Улогата на шпедитерските 
претпријатија  во  вршење  на  оваа  работа  добива  сè поголемо  значење.  Таа  работа 
почнаа да ја вршат во рамките на своите контролни служби.
       Меѓутоа,  за да се одговори на прашањето каква е улогата на меѓународниот 
шпедитер во вршење на оваа работа, треба да се имаат предвид следните прашања:

     1. Дали шпедитерската организација, која врши работа од договорената контрола, 
тоа  го  прави  врз  основа  на  изречен  налог  на  налогодавачот  или  не?  Одговорот  е 
позитивен  бидејќи  шпедитерската  организација  која  може  да  врши  и  работи  од 
договорната контрола (како и специјализираната контролна организација) ги врши само 
врз  основа  на  изречен  налог  на  налогодавачот.  Ваквиот  одговор  произлегува  и  од 
одредбите на Законот на облигационите односи (членови 848; 854; 855 и сл.).

      2. Дали шпедитерската организација, која врши и работи од договорната контрола, 
има  исти  права,  обврски  и  одговорности  како  и  специјализираната  контролна 
организација?  Шпедитерската  организација  не  може  да  има  други  права,  обврски  и 
одговорности  туку  има  права  што  ги  има  и  секоја  специјализирана  контролна 
организација.

         3. Дали шпедитерската организација што ја врши контролната дејност треба да ја 
регистрира?  Одговорот  е  позитивен  бидејќи,  според  Законот  за трговски  друштва  и 
Законот за надворешно трговско работење, секоја организација слободно одлучува кои 
дејности  ќе ги  врши,  а тоа значи -  сите со исклучок  на определени дејности за кои 
постојат  и  соодветни  закони  и  нив  треба  да  ги  запише  во  надлежниот  суд. 
Организациите се потполно слободни да вршат промена или дополнување на дејностите 
што ги вршат.

              4. Дали е економски оправдано шпедитерските организации покрај своите 
дејности  да  ги  вршат  и  работите  на  договорната  контрола?  За  ова  прашање  кај 

стручњаците и авторите постојат различни мислења, но тие се движат и во позитивна и 
во негативна смисла. Така, на пример, Виктор Керик (Victor Ceric) во својот труд „Основи 
на  транспортот  во  надворешната  трговија“  кај  шпедитерските  работи  воопшто  не  ја 
споменува  контролата  на  квалитетот  и  квантитетот  на  стоката  во  меѓународниот 
промет. Раул Фуч (Raoul Fuchs) во својот труд „Поморска шпедиција“, кога ги обработува 
најважните  функции  на  пристанишниот  шпедитер,  ги  напоменува  квалитативното  и 
квантитативното преземање на стоката, но и контролата на квалитетот и квантитетот на 
стоката. А. Пирнат (А.Pirnat) во трудот „Договор за складирање, превоз и шпедиција“, 
набројувајќи  ги  работите  на  меѓународната  шпедиција,  смета  дека  тие  работи  многу 
квалитетно може да ги вршат шпедициите,  но тоа мора да биде предмет на нивната 
работа. Светолик Павловиќ (Svetolik Pavlovic) во трудот „Контрола на стоката во рамките 
на шпедитерските организации“ смета дека кога би дошло до обединување - спојување 
на шпедицијата  и  контролата,  би се постигнале големи позитивни ефекти,  и тоа:  во 
користење  на  транспортните  средства,  во  време,  подобро  вршење  на  контрола  на 
стоката,  поголеми  финансиски  резултати  и  сл.  Тој,  исто  така,  константира  дека 
вршењето контрола на стоката од страна на шпедитерските организации не претставува 
никаква новост бидеќи тоа се врши во сите развиени земји. 

      Јурај  Маџариќ (Juraj  Мaqjaric) во трудот „Меѓународна  шпедиција“  вршењето на 
контрола на квалитетот и на квантитетот на стоката го става во специјалните работи на 
шпедитерот.

  Ѕвонимир Арзек  (Zvonimir  Arzek) и Гавро Бадоовинац (Gavro Badoovinac) во трудот 
„Транспорт и осигурување“ сметаат дека контролата на квалитетот и на квантитетот на 
стоката по правило треба да ја бршат специјализирани организации, а шпедитерот може 
сам да ја врши оваа работа само ако е стручен и ако има соодветни кадар и услови.

      Според сите мислења, можеме да заклучиме дека не постои единствено мислење во 
врска со вршење контрола на квалитетот и на квантитетот на стоката од страна на 
шпедитерот.  Но без разлика на сите тие различни мислења,  сепак,  сметаме дека од 
гледиштето  на  налогодувачот  економски  е  оправдано  шпедитерот  и  вкупните 
оргнизации да ги извршуваат овие работи секогаш кога тоа е возможно, односно кога 
тие  имаат  и  соодветна  внатрешна  организација  за  вршење  на  тие  работи.
  

                            6.4       ОПШТО ЗА ШПЕДИТЕРСКИТЕ  ТАРИФИ 

       Шпедитерот  за  извршена  работа  има  право  на  награда,  односно  цена  на 
шпедитерската услуга. Висината на оваа награда може да се определи на два начина, и 
тоа:                                                                                                                           

          1.Со тарифа на шпедитерско претпријатие, или 

        2.  Со посебен договор или со прифатена понуда меѓу шпедитерот и неговиот 
коминтент - корисник на услугите.

           Меѓутоа, ако висината на оваа награда не е одредена на еден од горенаведените 
начини, тогаш таа може да се определи според месните обичаи, но во практиката тоа 
многу ретко се случува.                                                               
           Во практиката шпедитерските претпријатија ги применуваат и двата начина. Така, 
на пример, кај позначајните работи висината на наградата се утврдува со посебен 
договор, додека кај редовните работи најчесто таа рутински се определува врз основа 
на цени утврдени во шпедитерските тарифи. 

          Шпедитерските организации самостојно ги донесуваат шпедитерските тарифи и 
тие немаат јавен карактер, не се објавуваат, ниту задолжително се применуваат. 
Правени се обиди во нашата земја и во светот да се изработат и да се донесат цврсти 
национални и меѓународни шпедитерски тарифи, но до денес тоа не е направено. 
Исклучок се општествените системи каде што постои само еден (државен) шпедитер. 

          Меѓутоа, без разлика која од горенаведените начини се применува при 
утврдувањето на висината на цената - наградата на шпедитерот при оформување на 
цените на шпедитерските услуги, значајни се следниве карактеристики: 

                  1. Лабилноста на цените; 
                  2. Влијанието на пазарот врз цените; 

                  3. Релативната независност од вредноста на стоката; 

                  4. Нееднаквоста на наградата врз вистинската вредност на услугата; 

                  5. Хетерогеноста на услугите за кои се формираат цените, и

                  6. Затвореноста на цените.

          1. Лабилност на цените на шпедитерските услуги. Прашањето на цените за 
услугите во меѓународната шпедиција до денес не е решено ни во националните, ниту во 
меѓународните шпедитерски системи.

Меѓутоа, ова прашање е делумно решено, и тоа: со тарифите на одделни шпедитерски 
организации или со тарифите за одделни видови шпедиции.

        Македонските шпедитери настојуваат цените на своите услуги да ги постават врз 
економска основа, односно да ги усогласат со висината на сопствените трошоци и со 
условите на пазарот. Поради тоа се оди во две насоки:

             А) некогаш во насока на утврдување единствени тарифи за странство, а 
слободни цени за внатрешен пазар, и 

             Б) некогаш во насока на максимирање на цените на шпедитерските услуги.

         2. Влијание на пазарот на цените врз шпедитерските услуги. При донесувањето 
-обликувањето на цената на шпедитерските услуги влијае висината на трошоците на 
работењето на шпедитерските претпријатија. Меѓутоа понудата и побарувачката на 
пазарот не допуштаат тој критериум да биде единствено мерило за шпедитерските 
услуги, затоа што ако цените на услугите се толку високи, пазарот нема да ги прифати. 
Тоа значи дека врз формирањето на цената на шпедитерските услуги и на 
шпедитерските тарифи освен трошоците на работење на шпедитерските претпријатија, 
големо влијание има и пазарот.

          3. Релативна независност на цената на шпедитерските услуги од вредноста на 
стоката. Надоместот на шпедитерските услуги, односно цената на шпедитерските услуги 
редовно не се пресметува во проценти или во промили од вредноста на стоката на која 
се однесуваат шпедитерските извршени услуги, туку во апсолутен износ, кој обично се 
утврдува според тежината на стоката. Тоа значи дека основа за утврдување на 
тарифните ставки претставува тежината на стоката од налогодувачот, а не нејзината 
вредност иако во шпедитерските тарифи постои и класификација на стоката која и со 
други елементи за утврдување на тарифните ставки води сметка и за вредноста на 
стоката.

        Меѓутоа некои автори сметаат дека шпедитерските услуги треба да се наплаќаат во 
проценти или во промили од купопродажната вредност на стоката која е предмет на 
меѓународната достава, како што се плаќаат услугите на извозникот или увозникот.

          4. Нееднаквост на наградата врз основа на шпедитерската услуга. Надоместот за 
извршените шпедитерски услуги што го наплаќаат шпедитерите од корисниците на 
нивните услуги е многу помал од реалната вредност на услугата што шпедитерите им ја 
даваат на своите корисници. Голем број теоретичари сметаат дека надоместот што го 
добиваат шпедитерите за нивните услуги е многу мал во однос на придонесот што тие го 
даваат во националното стопанство.

          5. Хетерогеност на шпедитерските услуги за кои се формираат цените. Работите 
на меѓународната шпедиција се многубројни и доста разновидни. Поради тоа и 
шпедитерските услуги се хетерогени. За секоја од таквите хетерогени услуги потребно е 
во шпедитерските тарифи да се одреди соодветна цена. Меѓутоа хетерогеноста и 
шпедитерските услуги не доведуваат до сложеност на шпедитерските тарифи - 
напротив шпедитерските тарифи се релативно многу едноставни за разлика од 
железничките тарифи. Но иако тие се едноставни, нивното формирање за 

разновидните шпедитерски услуги бара големо познавање и уште голема стручност 
бидејќи тие зависат од голем број елементи.

          6. Затвореност на шпедитерските тарифи. Шпедитерските тарифи би требало да 
бидат објавени и достапни за секого. Но, ваквиот принцип во голема мерка не се 
применува и затоа постои затвореност на цените. Шпедитерите своите услуги обично ги 
откриваат дури во своите понуди, кои имаат доверлив карактер.

            

               6.5      ТАРИФНА ПОЛИТИКА НА ШПЕДИТЕРСКИТЕ ПРЕТПРИЈАТИЈА 

           Шпедитерските претпријатија за извршената работа наплатуваат надомест врз 
основа на одредени тарифи кои се донесуваат во согласност со нивната тарифна 
политика.

           Тарифната политика на шпедитерските претпријатија е смислено и организирано 
влијание на тие претпријатија врз користење на шпедитерските услуги и врз висината на 
нивната цена.

           При оформувањето на шпедитерските тарифи, тарифната политика се темели 
врз определени принципи и врз стимулативно користење на шпедитерските услуги.

          Основни принципи на тарифната политика на шпедитерските претпријатија се 
следниве:

              1. Принцип на економичност - Според овој принцип, тарифите мораат да бидат 
утврдени така што шпедитерските претпријатија ќе можат да ги усогласат расходите и 
приходите. Тоа значи дека во цената на извршената шпедитерска услуга треба да 
остварат т.н. вишок на трудот за да можат да имаат проширена репродуција.

             2. Принцип на вредноста на стоката – Цените на шпедитерските услуги треба 
да бидат утврдени според вредноста на стоката за која се даваат соодветни услуги. 
Шпедитерската тарифна политика, врз основа на овој принцип, треба да биде стока со 
поголема вредност за да може да поднесе поголема цена со поголема вредност, да 
може да поднесе поголема цена на шпедитерските услуги и обратно.

             3. Принцип на платежна способност на стоката - Цените на шпедитерските 
услуги, според овој прнцип, треба да бидат во согласност со можностите на одделните 
видови стока, а тие способности на стоката се определуваат според нејзината вредност.

             4. Принцип на вредноста на шпедитерската услуга – Цените на шпедитерските 
услуги мораат да бидат во согласност со вредноста на услугите кои ги имаат за 
корисниците на тие шпедитерски услуги.

             5. Принцип на волјата на корисниците на шпедитерските услуги - Според овој 
принцип, шпедитерските услуги се одредуваат во зависност од тоа дали корисниците на 
тие услуги ќе бидат подготвени да ја платат цената утврдена според тарифата.

          Сите овие наведени принципи за тарифна политика на шпедитерските 
организации најдоа делумна примена во практиката.

Шпедитерската тарифна политика може да влијае и врз стимулативното користење на 
шпедитерските услуги, а тоа го постигнува со:

             1. Пропорционални тарифи – тоа се тарифи по кои извршените шпедитерски 
услуги се пресметуваат според исти основни тарифни ставки без разлика на обемот на 
услугите, на пример, цената за организирана достава и царинење на командни пратки - 
по пратка за секои започнати 100 кг по 100 ден.

               2. Дегрисивни тарифи – со овие тарифи се стимулира поголемо користење на 
шпедитерските услуги бидејќи со зголемување на обемот на шпедитерските услуги, 
цените на тие услуги пропорционално се намалуваат.

               3. Прогресивни тарифи - со овие тарифи помалку се стимулира користење на 
шпедитерските услуги. Многу ретко се применуваат во шпедитерската практика.

               4. Професионални тарифи – со овие тарифи се предвидуваат определни 
олеснувања на корисниците на шпедитерските услуги во одредени случаи и под 
одредени услови.

                  6.6.       ТАРИФНА ТЕХНИКА НА ШПЕДИТЕРСКИТЕ ТАРИФИ

        Тарифната техника кај шпедитерската тарифа се гледа во конструкциската форма 
која зависи од умешноста и од вештината на нивните составувачи.

        Лицата кои ги составуваат тарифите се нарекуваат тарифни техничари, за разлика 
од тариферите - лица што ги применуваат тарифите.

        Врз тарифната техника на шпедитерските тарифи влијаат многу елементи, но 
најважни се:

            1. Видовите на шпедитерските услуги; 

            2. Видовите стока; и

            3. Цените на шпедитерските услуги.

        Тарифната техника на шпедитерските тарифи е доста едноставна и сите делови на 
тарифата се содржани во една помала тетратка. Така, на пример: можат да се наведат 
основните делови на еден ценовник на услуга што ги даваат шпедитерските 
организации, и тоа:

            1. Ценовник на услугите за масовен товар.

            2. Цените на услугите за генерален товар.

            3. Ценовник за царинско застапување. 

            4. Ценовник за пресметка на другите трошоци и дејства, на пример: пресметка на 
трошоците на трети лица, пресметка за присуство на шпедитерски претставник при 
преглед и контрола на стока и сл.

         Работите што ги врши шпедитерот се доста различни. Поради тоа за секоја таква 
услуга потребно е во тарифите да се одредат соодветни цени.

         Формирањето такви цени во една ставка со што би се покриле сите трошоци на 
работење и би се осигурале финансиската стабилност и развојот на една шпедитерска 
организација не е толку едноставна работа. Затоа треба темелно да се познава 
внатрешната организација на шпедитерот, треба да се располага со точни и прегледни 
статистички податоци за движење на цените на услугите за изминатиот период и сл.

         Исто така, при правење тарифи мора да се земат предвид конкуренцијата од други 
шпедитери, готовноста и можноста комитентентот да ја плати предвидената цена, 
способноста на стоката да ја поднесе таа цена и сл.

          Надоместот за шпедитерските услуги, според нивните тарифи, редовно се 
одредува врз база на единични мерки.

          Висината на тарифните ставки, односно цената на услугите може да биде 
одредена на два начина:

1. Во фиксен износ - што е најчест случај.

2. Во проценти, односно промили од вредноста на стоката или услугите - што е поретко.

          Самите тарифни ставки можат да се однесуваат:

                - на поеднинечни услуги  и 

                - на збирни услуги.

          Во ваков случај мора да се специфицираат сите поединечни услуги кои се 
опфатени со соодветна група.

          При изготвувањето на тарифите, шпедитерите обично изработуваат две ставки за 
секоја тежинска зона кај денковните и кај вагонските пратки, односно според 
големината на контејнерите, и ги означуваат со римски броеви или со голема буква.

          Во зависност од работите што ги врши шпедитерот, можат да бидат: увозни, 
извозни, саемски, изложбени и сл. Може да се направат и посебни шпедитерски 
тарифи.

                  

              6.7     ТЕХНИКА НА ПРАКТИЧНАТА ПРИМЕНА НА ЦЕНОВНИЦИ  И 

                                                          НА ТАРИФИ 

        Секој шпедитер за вршење на својата дејност при давање услуги на своите 
коминтенти наплатува одредени цени што зависат од видот на извршените услуги.

            Ценовник за услуги што ги дава шпедитерот за меѓународна шпедиција и 
складишта со своите работни единици. 

            Тарифа за шпедитерски услуги за домашни излагачи и домашна стока за саеми и 
изложби во Македонија. 

            Ценовник за шпедитерски услуги и царинско застапување на шпедитерот и 
неговите работни единици надвор од Скопје, кои ги извршуваат за деловни партнери 
при увоз и извоз на стока.

        Првиот ценовник е поделен на пет главни дела, и тоа:

            1. Масовен товар - во кој е опфатен цврст растурен товар, цврст пакуван товар, 
течен товар, сурова нафта,нафтени деривати и други технички хемикалии и течен 
товар.

            2. Генерален товар – во кој се опфатени денковни пратки од 50 до 3.000 кг, 
генерален товар поголем од 3.000 кг, инвестициска опрема, тешки и вонгабаритни 
пратки.

            3. Царински застапувања при увоз и извоз. 

            4. Одделно пресметување на сите останати трошоци што ја оптоваруваат стоката 
при транспортот, претоварот и царинењето - во кои се опфатени трошоците на трети 
лица учесници во транспортот, посебни работи сврзани со основната дејност на 
организацијата на транспортот, физичкото присуство, работите сврзани со царинско 
застапување и цени за посебни финансиски работи.

         Исто така, тарифата и вториот ценовник содржат посебни делови во кои се 
назначени услугите со определени цени кои ги врши шпедитерот. Поради тоа, за 
подобра прегледност и запознавање на коминтентните со овие шпедитерски тарифи и 
ценовници, може да послужи и нивното целосно претставување.

                                        

                                               1. ЦЕНОВНИК

        на услугите што ги дава шпедитерот за меѓународна шпедиција и 

 складишта со своите работни единици 

          1. МАСОВЕН ТОВАР

                        А) цврст растурен товар ................ ден.;

                        Б) цврст пакуван товар.................... ден.;

                        В) течен товар - сурова нафта............... ден.;

                        Г) нафтени деривати и други течни хемикалии ....... ден.;

                        Д) друг течен товар ....................... ден.

          2. ГЕНЕРАЛЕН ТОВАР

                        А) Денковни пратки ..................................................ден.:

                            до 50 кг......................................................................ден.;

                            од 51 до 500 кг............................................................ден.;

                            од 501 до 1.000 кг..........................................................ден.;

                            од 1.001 до 2.000 кг.........................................................ден.;

                            од 2.001 до 3.000 кг.........................................................ден.

                       Б) Генерален товар

                             повеќе од 3.000 кг.........................................................................ден.

                       В) Инвестивиска опрема, тешки и вонгабаритни колети ........... ден. 

          За опасни, леснозапаливи и експлозивни товари, горните ставки се зголемуваат за 
50%.

          Во претходно наведените ставки се вклучени следниве трошоци и работи:

                  - учеството во разговорите пред потпишувањето на купопродажните 
договори, предложување на текстот на договорот што ја регулира транспортната 
проблематика;

                  - изработка на претходни калкулации на транспортни и останати трошоци; 

                  - потврдување на приемот на диспозицијата; 

                  - давање стручни совети за најоптимално транспортно решение; 

                  - контактирање на лиферант во смисла на преносот на стоката; 

                  - инстрадирање на пратка; 

                  - давање транспортни инструкции  на лиферантот;

                  - ангажирање странски шпедитери; 

                - ангажирање превозници; 

                - писмено и телефонско известување  за движење на пратката;

                - оперативно следење на пратката и административни работи кај 
складирањето, подигањето од склад, кај претовар и доставување на стоката;

                - откуп на транспортните документи;

                - ангажирање инспекциски служби доколку тоа е одредено со царинската 
постапка или со закон;

                - посредување на агентите и вклучување на сите видови превозни средства;

                - порачка на потребните работи кај пристаништето,  складишните и 
претоварните организации;

                - организирање пристап на стоката на овластените организации за 
квалитативно и квантитативно преземање на стоката по налог или овластување на 
коминтентот;

                - обезбедување докази за стекнување регресивни права;

                - поштарина и шпедитерски обрасци, освен шпедитерка потврда.

                                         2.     ЦАРИНСКО ЗАСТАПУВАЊЕ 

         Пресметка врз база на вредноста на стоката за царинската основица:

                    - увоз                    % од вредноста по пратка или возило,

                    - извоз                    % од вредноста. 

         Ставките за царинско застапување се зголемуваат за посебни услови на работа 
при царинењето на:

                    - итни недиспонирани и реекспортни пратки за        %;

                    - ноќна работа во деновите на неделен одмор, во деновите на републички и 
државни празници ..............%;

                    - кај привремениот увоз или извоз на стоката;

                    - во случај кога е потребно решение за царинарницата за ....%;

                    - во случај кога не е потребно решение од цариницата за .....%.

         Ставките на царинското застапување ги опфаќаат следните работи:

                    - контрола и комплетирање на документацијата за царинење на стоката,

                    - изготвување царинска декларација за извоз-увоз на стоката со две 
наименувања, како и изготвувања на останатите вообичаени формулари во постапката 
на царинење; 

                    - присуство при царинскиот преглед на стоката во местата што ги одредила 
царинарницата на редовен царински преглед;

                    - изготвување на сите поднесоци во постапката за царинење на стоката сè 
до моментот кога според важечките царински прописи стоката сè уште се наоѓа под 
царински надзор;
                    - преглед за подигање управна постапка во царинско-тарифен спор врз 
основа на одделен налог и на ризик на комитентот,

                    - молба до цариницата за одобрување примерок на стоката под царински 
надзор.

             3.     ОДДЕЛНО СЕ ПРЕСМЕТУВААТ СИТЕ ОСТАНАТИ ТРОШОЦИ ШТО ЈА 
ТОВАРАТ СТОКАТА ВО ТРАНСПОРТ, ПРЕТОВАР И ЦАРИНЕЊЕ, А КОИ СЕ ПЛАЌААТ 

ПРЕКУ  ШПЕДИТЕРОТ, И СЕ СОСТАВЕНИ ОД СЛЕДНИТЕ ТРОШОЦИ:

                 А) Трошоците на трети лица-учесници во сообраќајот се пресметуваат 
ефективно со приложување соодветни документи:

                     - премија на транспортно и складишно осигурување;

                     - транспортни трошоци;

                     - царински давачки или трошоци според останатите царински документи;

                     - ПТТ-трошоци, телетекс, телеграми, меѓумесни и меѓународни телефонски 
разговори итн.;

                     - трошоци на пристанишни, претоварни и складишни организации;

                     - трошоци на странски шпедитери;

                     - трошоци на останатите посредници;

                     - такси и трошоци на неинспекциските служби;

                     - трошоци на јавните и на другите транспортни складови; 

                     - трошоци на вонредни или одделно нарачани работи;

                     - трошоци на вонредни или поодделно нарачани стоки.

                Б) Посебни работи сврзани со основната дејност на организацијата на 
транспортот:

                    - утврдување и реализација на привилегии и провизии -

%....од остварениот износ за коминтентот.

                  6.8      Извршување работи при царинење стока
                                     царинење стока од увоз

        Меѓународниот шпедитер го застапува коминтентот по негова диспозиција, во 
постапка за царинење. Шпедитерот поднесува царински документ врз основа на 
податоците на коминтентот, односно на неговиот деловен партнер.
        Се смета дека со давање диспозиција за достава на стоката е дадена и диспозиција 
за царинење, ако не е прецизно и писмено поинаку договорено. Меѓутоа, ако 
царинењето не може да се спроведе, шпедитерот е должен веднаш да го извести 
комитентот и да бара дополнителни упатства.
       Поради ова, царинењето на стоката е работа на меѓународниот шпедитер. Ваквата 
должност ја предвидуваат и општите услови и законските прописи во националните 
земји, како, на пример: нашите општи услови за работа и Законот за надворешно 
трговско работење.
       За царинење на стоката се определени многу куси рокови. Поради тоа, 
подготовката за поднесување документи шпедитерот ја прави многу порано, врз основа 
на известување на странскиот лиферант дека ја доставил пратката. Ова е потребно за 
навремено поднесување на потребните документи до царинарницата, со што пратката 
нема да падне во лежарина, односно вагонска денгуба.

       За поднесување документација постојат следниве рокови:
              1. Ако стоката се царини во железнички вагони, документите мораат да се 
поднесат во рок од 5+5 часа. Тој рок почнува да тече од моментот на приемот за 
известувањето за пристигнување на стоката (авизирање), а кај транзитните пратки од 
моментот кога железницата на шпедитерот му го врачила товарниот лист. Во случај на 
пречекорување на овие рокови, железницата пресметува вагонска денгуба според 
тарифните прописи.
             2. Рокови за царинење на стоката се одредуваат: 
                        1. Царински магацин или царинско стовариште - 15 дена;
                        2. Железничко-царински магацин или царинско сместувалиште - 30 дена; и
                        3. Царински склад - 60 дена.
      Во случај кога ќе се пречекорат роковите за поднесување увозна царинска 
декларација за царинење стоки сместени во царински магацини или во царински 
стоваришта, носителот на правото плаќа определена лежарина за секој килограм бруто-
тежина, според тарифните прописи.
            Вагонска денгуба – лежарината ја плаќа подносителот на декларацијата заедно 
со царината. Меѓутоа, стоката која ќе остане да лежи во царински магацин или во 
царинско стовариште и откупот на царинска декларација се наплатуваат посебно.
       Поради ваквите рокови, одредени шпедитери имаат склучено посебни договори со 
железницата со кои можат да одредат и различни рокови за поднесување на 
документациите за царинење. По правило царинење се врши во она место кое го 

определил испраќачот во превозните документи, доколку таму постои царинарница или 
царинска филијала, односно ако според прописите за царинење е дозволено царинење 
таква стока.
         Меѓународниот шпедитер го определува местото на царинење кога не е одредено 
во диспозицијата или со прописите.
         Доколку во одреднишното место има царинска филијала, а, исто така, и 
меѓународниот шпедитер располага со своја организација, вообичаено е царинењето да 
се одреди и изврши на тоа место бидејќи е најцелисходно и најекономично. Ако, пак, во 
одреднишното место нема отворено царинарница, царинењето ќе се одржи и изврши на 
попатно место каде што има царинарница бидејќи, во спротивно, постои опасност 
пратката да се врати до најблиската царинска филијала заради царинење, со што 
настануваат непотребни транспортни трошоци и денгуби.
        Увозното царинење се врши врз основа на ЕЦД за увоз, која се пополнува на 
определен формулар. Оваа декларација ја поднесува организацијата што ја увезува 
стоката и на која гласат и другите документи. Меѓутоа, во практиката многу ретко 
самите увозници ги поднесуваат царинските декларации бидејќи тоа го прави 
меѓународниот шпедитер, кој е стручњак за тие работи и има долгогодишно искуство.

        Оваа работа ја прави шпедитерот бидејќи се работи за сложени дејства, почнувајќи 
од составување и поднесување на царинските декларации и нивно комплетирање со 
потребни прилози, одредување на местото на царинење, земање мостри на претходен 
преглед, ставање приговори во врска со одлуките на царинските органи и др.
        Меѓународниот шпедитер ги поднесува царинските докумети врз основа на 
податоците дадени од коминтентот или од неговиот деловен партнер. Шпедитерот не 
поднесува одговорност доколку податоците не се согласуваат со фактичката положба. 
Поради тоа, странскиот испраќач треба навреме да му ги презентира сите документи 
(освен транспортните) на меѓународниот шпедитер, ако треба да го изврши царинењето 
за коминтентот.
        Меѓутоа, ако меѓународниот шпедитер се појавува како примач според 
транспортните документи, тој, пред да мине кон царинската постапка, мора да ги 
пренесе правата од транспортите документи на коминтентот–увозник бидејќи тој е 

царински обврзник. Преносот се врши врз основа на одреден формулар „Преносна 
исправа“ чија форма ја определува Управата за царина, а, за своите потреби, го печати 
секоја меѓународна шпедиција. Преносната исправа се пополнува во два примерка, од 
кои еден задржува царинарницата, а другиот, по заверката, му се враќа на шпедитерот.
        Ако шпедитерот пропушти навреме да ги преземе потребните мерки за царинење на 
стоката и не ги набави потребните документи што бил задолжен да ги направи со 
преземањето на работата, одговара за евентуални штети што би настанале поради 
неизвршените работи.
        Начинот на пополнувањето на царинската декларација е определен со Правилникот 
за единствениот царински документ и другите исправи во царинската постапка 

(„Службен весник на РМ“, бр. 7/99).
        Со овој правилник се пропишуваат содржината, формата, начинот на пополнување, 
поднесување и употреба во царинската постапка на:
                           1. ЕЦД за надзор;
                           2. ЕЦД за увоз;
                           3. ЕЦД за извоз;
                           4. ЕЦД – декларација за царинска вредност;
                           5. Спецификација за зголемување -  намалување на вредноста; 
                        6. Лист на промена на податоци;
                        7. Пријава на увоз-извоз, превоз на стоки;
                        8. Исправи со кои стоките се упатуваат на други царини.
         Со правилникот се пропишува и Кодексот на шифрите со кои се пополнуваат овие 
обрасци и исправи.
         Обрасците ЕЦД за надзор, ЕЦД за извоз, ЕЦД за увоз и дополнитените обрасци 
ЕЦД – БНС се приспособени за електронска обработка.
         При пополнување на податоците за увозна царинска декларација, шпедитерот 
треба да обрне посебно внимание бидејќи секоја грешка може да предизвика одредени 
последици (како, на пример, враќање на царинската декларација од страна на 
царинските органи, а со тоа паѓање на стоката под лежарина, односно вагонска 
денгуба, или, пак, погрешни пресметки на царински давачки, односно данок на промет и 
сл.). Видот на стоката треба да се именува според номенклатурата на царинската 
тарифа и тарифите на данокот за промет.
          Кога меѓународниот шпедитер е овластен од својот коминтент да изврши 
царинење на стоката, неговата работа се состои во:
                         1. Поднесување царинска декларација; 
                         2. Преглед на стоката; и
                         3. Пресметка и наплата на царина.
           Сите овие работи што треба да ги врши меѓународниот шпедитер по одредените 
фази спаѓаат во неговите овластувања што ги имаат лицата кои поднесуваат соодветни 
царински декларации според царинските прописи.
         Царинскиот орган по приемот на царинската декларација, ако е исправна, ја 
регистрира во контролникот на царинските (увозни) декларации, а потоа царинскиот 
орган пристапува кон преглед на стоката.
         Прегледот на стоката се врши поради проверување дали наведените податоци во 
декларацијата одговараат на вистинската положба во поглед на видот, количеството и 
вредноста на стоката. 

         Прегледот на стоката се врши во присуство на подносителот на декларацијата, 
најчесто на теренскиот работник на шпедицијата, кој е верзиран и стручен во 
царинските работи. 
         По извршениот преглед на стоката, царинскиот орган ги пресметува царината и 

другите давачки и такси на декларацијата и подносителот на декларацијата го 
задолжува да ги плати царината и другите трошоци. 
Со поднесувањето на ЕЦД за увоз се приложува и оргинален вирман за платена царина 
и други давачки според пресметката што ја подготвил шпедитерот, а царинскиот 
работник во постапката го проверува и потврдува.
         Со ЕЦД за увоз се приложуваат следниве документи:
                  а) За редовен увоз:
                              1. Превозен документ (товарен лист, експресен лист и др.) , а кај 
збирен промет - преносна исправа.
                              2. ДЦВ и ДЦВ-1.
                              3. Фактура од странскиот лиферант во два примерока заверена со 
печат  (оргинален) од граничниот премин.
                                4. Преносна исправа во два примерока (ако превозниот документ не 
гласи на увозникот).
                                5. Разни други исправи што се бараат за одделни случаи (на пример: 
ветеринарни, санитарни, сертификати и др.).
                                6. Вирман за платена царина и други царински давачки.
                  б) За привремен увоз на стока која се враќа во непроменета состојба:
                               1. Фактура од странскиот лиферант од два примерока. 
                               2. Барање во два примерока од шпедитерот во име на увозникот 
(целта на увозот, обврска дека стоката нема да ја употреби за други цели освен за оние 
потреби за кои увозот е одобрен, и во одреден рок – најмногу од 1 година стоката ќе 
биде вратена во непроменета состојба ).
                              3. Превозни документи, односно преносна исправа во два примерока. 
                              4. Список на стоката по видот и количеството во два примерока.

  
                   

                      6.9.       Царинење стока при извоз

           Ниедна стока што се извезува во странство не може да биде доставена ако не 
биде царинета. 
           Стоката може извозно да биде царинета во која било внатрешнa или на некоја 
гранична царинарница, што зависи од извозникот.
           Извозното царинење на стоката се врши врз основа на ЕЦД за извоз, која се 
пополнува на соодветен образец. Оваа декларација треба да ја поднесува самиот 
извозник, меѓутоа во практиката тоа е меѓународниот шпедитер. 
          Таа мора да се пополни точно, во спротивно секоја грешка може да доведе до 
враќање од царинскиот оган. Со декларацијата се поднесуваат следниве документи што 
ги напомнавме при ЕЦД за увоз:

                а) За редовен извоз: 
                       1. Превозен документ (товарен лист, експресен лист, TIR-карнет и сл.).
                       2. Фактура од домашниот лиферант (извозник) во два примерока.
                       3. Преносна исправа во два примерока (ако превозниот документ не гласи 
на извозникот), најчесто за збирни пратки. 
                      4. Разни други исправи кои се бараат за одделни случаи (на пример: 
санитарни, ветеринарни, сертификати, ЕУР за потекло и сл.). 
               б) За привремен извоз на стока која се враќа во непроменета состојба: 
                      1. Фактура од домашниот лиферант (извозник), во три примерока.
                      2. Изјава на извозникот, во два примерока (целта на извозот, обврска дека 
нема да ја отуѓи стоката, ниту ќе ја употреби за други цели освен за оние потреби за кои 
извозот е одобрен и во одреден рок – најмногу до една година стоката ќе биде вратена 
во непроменета состојба).
                      3. Превозни документи (CMR , TIR), односно пренос на исправа во два 
примерока.
                      4. Договор со странскиот партнер за привремениот извоз.
           Кога царинарницата ќе ја прими царинската декларација, таа испитува:
                     1. Дали декларацијата е уредно и правилно пополнета.          
                     2. Дали со декларацијата се приложени сите документи потребни за 
царинење на стоката и дали тие документи се исправни. 
                     3. Дали извозот на стоката е дозволен. 
                     4. Дали организацијата е овластена да врши извоз.
                     5. Дали податоците на документите се согласуваат со податоците внесени 
во декларацијата. 
            Царинењето на стоката во извоз може да се врши во превозни средства (на 
пример: железнички вагони, контејнери, камиони и др.), царински магацини, стоваришта, 
складишта на превозникот и др. 
            Царинење на стоката, по правило, се врши по склучувањето договори за превоз, 
а тоа може да биде во доставно место, попатно место или на гранична царинарница. 
Шпедитерот мора да се погрижи благовремено да ги набави документите потребни за 
царинење од извозникот, а некој може и сам да ги достави. 
            По извршениот преглед на стоката во постапката за извоз, добива третман на 

стока по царински надзор, односно „царинска стока“ и останува така сѐ до 
излегувањето од земјата.

                      6.10.         Осигурување стока со превоз

         Кога шпедитерот по давањето на налогот за достава на стоката, ќе добие 
известување дека таа е испратена од странство, пристапува кон транспортното 

осигурување на стоката. Шпедитерот ќе го изврши осигурувањето на стоката само 
според посебен налог со кој шпедитерот наеднаш ги осигурува сите пратки од 
коминтентот против основните транспортни ризици. Меѓутоа, доколку коминтентот сака 
осигурувањето да се однесува на некои специјални ризици,  тогаш мора тоа да го наведе 
одделно во диспозицијата. 

         Одделени меѓународни шпедиции имаат склучено специјални спогодби со 
осигурителни друштва за осигурување на нивната стока кога се наоѓа во транспорт. Ова 
е потребно бидејќи кога шпедитерот ја добива диспозицијата од коминтентот, не ги знае 
сите потребни податоци (на пример: точно количество, вредност на стоката, податоци за 
превозните средства и др.) и во тој момент таквите пратки не можат дефинитивно да 
бидат осигурени, туку се ставаат во т.н. привремено покритие. 

          Меѓутоа кога меѓународниот шпедитер од странскиот лиферент или коресподент 
ќе ги добие точните податоци за одделната пратка, пристапува кон дефинитивно 
осигурување на пратката. Во ваков случај осигурителните друштва на шпедитерот му 
доставуваат дефинитивна понуда на посебен формулар за осигурување на неговата 
пратка. Формуларот е така составен што служи и како полиса.
          Транспортното осигурување стока може да се јави во два вида: 
                    1. Единечно – посебно осигурување стока. 
                    2. Општо – генерално осигурување стока. 
              

           1. Под единечно – посебно осигурување на стока во превоз се 
подразбира единечно (посебно) осигурување на секоја одделна пратка на 
определен превозен пат. 
        Единечното осигурување обично се применува непосредно пред поаѓање на 
пратката на пат врз основа на привремена или дефинитивна пријава (налог) на 
осигуреникот во која се наоѓаат податоците потребни за осигурување и оцена на 
ризикот. При единечните осигурувања и премиските стапки се определуваат врз 
основа на сестрано оценување на ризикот на кој е изложена стоката при што се 
земаат предвид и податоци за слични такви пратки на ист превозен пат, односно 
од степенот на веројатноста за настанување на осигурениот случај и од 
големината на штетата.
          2. Меѓутоа, за разлика од единечното осигурување, општото генерално 
осигурување се однесува за повеќе пратки определени со осигурувањето врз 
основа на разни критериуми. Општите осигурувања, на пример, ги опфаќаат сите 
пратки на ист осигуреник кои се превезуваат на определен превозен пат во текот 
на една година или сите пратки на разни осигуреници кои ги превезува ист 
превозник и др.

           Општото осигурување содржи само општи податоци на стоката што се 
осигурува, со тоа што осигуреникот треба на осигурувачот дополнително да му ја 
пријави секоја пратка што ќе замине на пат со сите потребни податоци за 
осигурувачот што може да ја пресмета и да ја наплати премијата. Со општото 
осигурување однапред се определени стапките по кои се пресметуваат премиите 
и услугите кои ќе се применуваат на пратките опфатени со договорот. 
           Премиските стапки обично се просечни стапки кои не се определуваат по 
тежината на ризикот на кој се изложени единечните пратки, туку по општите 
резултати од изминатите години. Општото – генерално осигурување на стоката 
во превоз, во практичната примена во меѓународната трговија се појавува во 
повеќе видови, и тоа:
                         а) фиотантни – описни осигурувања, 
                         б) осигурување со отворено покривање.
               а) Основната карактеристика на фиотантните – отписни осигурувања 
е во тоа што однапред се утврдува вкупниот извоз на вредноста на сите пратки 
што се осигуруваат. Во текот на осигурувањето од тој износ се одбиваат 
вредностите на пратките кои заминуваат на пат кога ќе се исцрпи вкупниот износ, 
осигурувањето престанува, доколку договорот не се обнови. 
               б) Меѓутоа кај осигурувањето со отворено покривање сите пратки што 
заминуваат на пат во текот на определениот временски период се покриени без 
оглед на нивната вкупна вредност. Но и кај едните и кај другите обично се 
поставува граница на одговорност по една пратка, односно се определува 
максимална вредност на единечните пратки кои се осигуруваат. Ова се прави за 
да се одбегне автоматско покривање на пратките особено од поголема вредност 
(како, на пример, пратки од злато или друга скапоцена стока). 
           Во нашава земја општите осигурувања на стоката во меѓународниот промет 
обично се применуваат во вид на отворени покривања. 
            Единичните и општите осигурувања во практичната примена имаат 
предности и недостатоци. 
            Главната предност на единичните осигурувања се состои во тоа што 
премијата и условите се определуваат врз основа на детаљна основа на ризикот 
на секоја конкретна пратка и осигурувањето се заснова врз целосни податоци 
дадени од осигуреникот при склучување на осигурувањето или во краток 
временски период потоа. Исто така, позитивните страни кај овие осигурувања 
доаѓаат до израз при големите пратки кои имаат голема вредност. 
           Меѓутоа, недостаток кај овие осигурувања е тоа што покривањето на 
пратката зависи од навремено даден налог за осигурување. Но, во пратката 
особено при увоз на стока, осигуреникот честопати не дознава дека пратката 
тргнала на пат или ако дознае, може да заборави да ја пријави за осигурување. 
Во врска со осигурувањето на стоката од страна на шпедитерот во практиката и 
во теоријата постојат две спротивни мислења:

                Според првото мислење -  шпедитерот е обврзан да ја осигура стоката 
и без изречен налог на коминтентот. Додека, според второто мислење, 
шпедитерот стоката ја осигурува по изречен налог на коминтентот. Така, на 
пример: 
                   - нашите општи услови (чл. 36) или 839 стр. 1од Законот за 
облигационите односи предвидуваат дека шпедитерот врши осигурување по 

„изречен налог“ со секоја одделна достава. Ознаката за вредноста на пратката 
во дипозицијата сама по себе не е доволна  за да се смета како налог за 
осигурување.  Исто така,  со осигурувањето на една пратка не настанува обврска 
на шпедитерот да ги осигурува сите подоцнежни пратки на својот налогодавач. 
           Кога налогот за осигурување не содржи посебни ризици кои треба да се 
покријат со осигурување, шпедитерот е должен да ги покрие само основните 
транспортни ризици. Ако налогодавачот не дал налог за осигурување или дал 
налог за делумно покритие, штетните последици кои би настанале поради тоа 
паѓаат на товар на налогодавачот: 

             - само во случај ако за тоа постои „изречен писмен налог“, 
             - швајцарските услови (чл. 1, точка 3) предвидуваат дека коминтентот е 
должен во налогот да изјасни дали шпедитерот треба да ја осигури стоката или 
не;
             - француските услови (член 5) предвидуваат обврски за осигурување само 

во случај на „писмен налог“; 
             - условите на групата Норд (пар. 3), исто така, предвидуваат шпедитерот 

да врши осигурување само ако тоа му е „писмено наложено“; 
             - условите на амстердамските шпедитери ( член 20 ) и условите на 
ротердамските шпедитери ( чл. 19 ) предвидуваат шпедитерот да го покрива 
осигурувањето само врз изречен налог. 
           Во практиката коминтентот дава општ налог за осигурување само во случај 
ако постојано ги користи услугите на одреден шпедитер и ако се уверил во 
солидното работење на соодветниот шпедитер. Меѓутоа, и самите шпедитери не 
се заинтересирани да се востанови општ налог за осигурување бидејќи тој е база 
за создавање на непотребните спорови и недоразбирања. 
           Кои ризици шпедитерот треба да ги покрие со осигурување? Тоа зависи од 
налогот на коминтентот. Разликуваме два случаја: 
                Прво, во налогот за осигурување коминтентот ги предвидува посебните 
ризици кои треба да се покријат со осигурување. Во ваков случај шпедитерот е 
должен стриктно да се придржува кон упатствата од својот коминтент. Тој 
стоката ќе ја осигура против сите оние транспортни ризици што ги навел 
(определил) коминтентот во својот налог. Но, во случај ако шпедитерот не 
постапи по дадениот налог, шпедитерот ќе одговара за сите последици.
               Второ, коминтентот од налогот не ги определил посебните ризици 

против кои стоката треба да се осигура. Ваквите случаи се многу чести во 
практитата, а националните шпедитерски услуги на земјата ги решаваат на 
следниот начин:  
                   - француските услови во (член 5, став 3) предвидуваат оти во 
недостаток на специфициран налог од коминтентот, шпедитерот е должен да ги 

покрие само „вообичаените транспортни ризици“ (les risques ordinaries de 
transport); 
                   - условите од групата Норд во (член 3) предвидуваат  дека шпедитерот 

е должен да склучи „вообичаено транспортно осигурување“ кога налогот на 
коминтентот не содржел осигурување на стоката од посебни ризици; 
                  - германските општи услови во (член 35) предвидуваат кога налогот не 
ги содржи посебните ризици за осигурување на стоката, односно тие се 
непотполни или неодредени, шпедитерот е слободен да ги одреди видот и обемот 
на осигурување. Овие услови на шпедитерот му даваат широки овластувања во 
поглед на транспортното осигурување, и 
                  - нашите општи услови, во член 38, став 2, во случај налогот за 
осигурување да не содржи посебни ризици кои треба да се покријат само со 
осигурувањето предвидуваат шпедитерот задолжително да ги покрие само 
основните транспортни ризици (член 837, став 2 од Законот за облигационите 
односи) . 
          Од сето ова може да се заклучи дека во поголем број земји, како и во 
нашата, поради немање посебен (специфициран)  налог од коминтентот, 
шпедитерот е должен да склучи само вообичаено транспотрно осигурување и да 
ги покрие само вообичаените ризици.
            Во случај кога стоката е изложена на други опасности (ризици) кои не се 
покриени со вообичаеното осигурување бидејќи шпедитерот добил налог само за 
вообичаените ризици, должен е својот коминтент да го советува да ги покрие и 
тие ризици. Во случај коминтентот да не го прифати тој совет од шпедитерот, 
коминтентот ги презема сите последици. 
           Исто така, треба посебно да се напомене дека определени извозници или 
увозници, со желба својата надворешно-трговска калкулација да ја прикажат што 
поповолно, стоката не ја осигуруваат од сите ризици во процесот на 
транспортниот синџир. Ваквиот начин на осигурување на стоката е погрешен и 
може да предизвика големи економски и правни последици за извозникот или за 
увозникот. 
Иако на шпедитерот му ја доверил обврската за осигурување на стоката, 
комитентот во својот налог задолжително треба да ги наведе сите потребни 
податоци за оцена на ризикот,  односно правилно да се одреди широчината на 
осигурување што се сака да се постигне. 

            Меѓународниот шпедитер со своето големо искуство при организирање достава и 
превоз на голем број пратки по одредени патишта и нивна изложеност на опасности, 
потребно е да има тесна соработка со својот коминтент за правилно одредување ризици 
кои треба да бидат покриени со осигурување на пратките во нивниот процес за превоз. 
           Во чие име шпедитерот го склучува осигурувањето? Според традиционалното 
европско гледиште (кое го има прифатено и нашето законодавство), настапува редовно 

во „свое име“. При склучување договор за осигурување, тој настапува во туѓо име, 
односно во име на својот коминтент. Тоа значи дека при склучување договор за 
осигурување, шпедитерот се појавува во улога на агент, а не како обично - во улога на 
комисионер. 
            Според гранките на сообраќајот, транспортното осигурување се дели на:
                 1. Осигурување превоз на стока по копно (железнички и патен превоз на 
стока); 
                 2. Осигурување превоз на стока по возен пат (море и река); 
                 3. Осигурување превоз на стока со авион. 
           За осигурување стока која се превезува во меѓународниот транспорт во 
непоморските гранки на промет, нема така многу клаузули како во поморското 
осигурување.  Затоа осигурувањето во тие прометни гранки е многу поедноставно.
            Во меѓународниот превоз, особено ако се работи за извоз на стока, односно кога 
купувач на стоката е странско физичко или правно лице, осигурувањето се врши по 

англиската копнена полиса позната под името „TERMS AND CONDITIONS FOR THE 

INSURANCE OF GOOD IN TRANZIT“ („Рокови и услови за осигурување стока во превоз“). 
Оваа полиса се употребува при осигурување стока која се превезува со железница, 
речни – езерски канали и авионски транспорт, а може да се користи и во меѓународниот 
патен сообраќај ако осигурувањето на стоката во тој превоз не се врши со посебна 
полиса.

           И во осигурување стока во меѓународен превоз се употребуваат „Општи и посебни 
услови за осигурување стока за превоз“ . Условите за осигурување стока по копнен 
превоз ги покриваат овие ризици: пожар , уривање тунели, превртување возила, судир, 
лизгање, експлозија, гром, потрес, вулкански ерупции, поплави, снежни лавини, лизгање 
на терен и сл. Освен тоа се осигурани и ризикот за кражба, делумна кражба, 
неиспорака и тоа без разлика на процентот, загуба или оштетување поради вина или 
негрижа на превозникот.

 

               Прашања за проверка на знаењата

1. Што треба да имаат развиено меѓународните шпедитерски организации за да 
можат да имаат транзитна служба ?

2. Според кои критериуми се дели транзитот од аспект на меѓународната 
шпедиција ?

Наброи ги специјалните работи што можи да ги врши меѓународниот шпедитер ? 

4. Кои прашања треба да се имаат во предвид, за да се разбери улогата на 
меѓународниот шпедитер во контрола на квалитетот на стоката ?

5. Кои карактеристики се земаат предвид при утрдувањето на цената – наградата 
на шпедитеерот ?

6. Наброи ги основните принципи на тарифната политика на шпедитерските 
претпријатија  ?

7. На кој начин шпедитерската тарифна политика може да влијае и врз 
стимулативното користење на шпедитерските услуги ?

8. Кои елементи се најважни на тарифната техника на шпедитерските тарифи ?

9. Наброи ги основните делови на еден ценовник на услуга што ги даваат 
шпедитерските организации ?

10. Како можи  да биде одредена висината на тарифните ставки, односно цената на 
услугите ?

11. Во колку дела е поделен првиот ценовник ?

12. Наведи ги роковите за поднесување документација при царинење ?

13. Кој ја плаќа вагонската денгуба, и како се утврдува ?

14. Како е определен начинот на пополнувањето на царинската декларација ?

15. Кои активности ги превзема меѓународниот шпедитер кога е овластен од својот 
коминтент да изврши царинење ?

16. Кои документи се приложуваат со ЕЦД документот за увоз ?

17. Како може да се изврши транспортното осигурување ?

18. Како во меѓународната трговија генерално осигурување на стоката во превоз се 
реализира ?

19. Наброи ги видовите на транспортното осигурување зависно од гранките во 
сообраќајот ?

                   Резиме

Учениците во оваа тема совладуваат материјал за специјалните работи на 
меѓународните  шпедитерски претпријатија, за транзитните работи, работи 
поврзани  со провека на квалитетот на товарот, елементи на ценовникот, 
процесот на царинење, како и за постапката за осигорување.Покрај тоа, се 
запознаваат и со некои документи кои се користат за остварување на 
наведените процеси.

       Прилози кон темата:

1. Тарифа за превоз

2. Ценовник за складишни и манипулативни услуги

3. Пријава за осигурување

4. Диспозиција за извоз

ТАРИФА ЗА ПРЕВОЗ НА СТОКИ НА РЕЛАЦИЈА СОФИЈА СКОПЈЕ

Терминал  Софија CPT Терминал Скопjе

До  50  кг и до 0.2 м3 EUR 90,00

До 100 кг и до 0.4 м3 EUR 120,00

До 200 кг и до 0.8 м3 EUR 135,00

До 300 кг и до 1.2 м3 EUR 150,00

До 400 кг и до 1.6 м3 EUR 160,00

До 500 кг и до 2.0 м3 EUR 180,00

До 600 кг и до 2.4 м3 EUR 200,00

1 м3 = 250 кг.  1 LM = 1250 кг.

Поздрав

Понуда за превоз на релација Софија  - Скопје

ЦЕНОВНИК ЗА СКЛАДИШНИ И МАНИПУЛАТИВНИ УСЛУГИ ВО ЦАРИНСКИ СКЛАД 

Манипулација ( истовар + утовар ):

До 1.000 кг. по 3,5 евра за започнати 100 кг.
Од 1001 кг до 3.000 кг. по 1,7 евра за започнати 100 кг.
Од 3001 кг. до 10.000 кг. по 1,5 евра за започнати 100 кг.
Над 10.000 кг по 1,3 за започнати 100 кг.

      Складишнина :

До 3.000 кг. по 0,65 евра за 1 тон за 1 ден
Над 3001 кг п 0,36 евра за 1 тон за 1 ден

Во цените не е пресметан ДДВ од 18 %, бидејќи се работи за царински склад.

ЦЕНОВНИК ЗА СКЛАДИШНИ И МАНИПУЛАТИВНИ УСЛУГИ ВО ЈАВЕН СКЛАД

Манипулација ( истовар + утовар ):

Палетна стока : 6 евра / тон + 18 % ДДВ
Непалетна стока рефус : 8 евра / тон + 18 % ДДВ

      Складишнина - месечен закуп на складишенпростор : 

      - 3,5 евра / m2 + 18 % ДДВ

ПРЕВОЗ ОД ЦАРИНСКИ СКЛАД СО ТОВАРНИ ВОЗИЛА - ДИСТРИБУЦИЈА

Релација :

Скопје локал

( до 20 км )

Релација до 50 км

( Тетово, Велес, 
Куманово и сл.)

Релација до 100 км.

 ( Кичево, Штип, 
Кавадарци и сл. )

Релација до 
190км.

 ( Охрид, Битола, 
Гевгелија и сл. )

Комби или 
пик-ап со 

носивост до 
2 тона

Цена : 15

евра / тура

Цена : 35

евра / тура

Цена : 65

евра / тура

Цена : 90

евра / тура

Превоз со 
соло возило 
- камион со 
церада до 8 

тона

Цена : 35

евра / тура

Цена : 80

евра / тура

Цена : 120

евра / тура

Цена :170

евра / тура

При дистрибуција, за секоеследно истоварно место се доплаќа по 5 
евра,
Работници за истовар со возилото - цена на дневница/работник е 10 
евра,
Горенаведените цени за превоз се без ДДВ од 18 %.

ИЗВОЗНИК:_________________________________________
_
                                                 матични/даночен број, назив и место

                                 _____________________________________________
_
                                       одговорна особа, ЈМБГ,телефон, фах, e-mail

ПРЕДМЕТ:Диспозиција за извозен број_________________

1.Испраќач:___________________________________________________
                                 точно име и адреса, телефон, фах, одговорна особа

2.Купувач:____________________________________________________
                                                          точно име и адреса

3.Примач:____________________________________________________
                                точно име и адреса, телефон, фах, одговорна особа

4.Вредност на робата од сметката/договорот__________________________
5.Согласно INTCOTERMS:______________________________________
6.Трговскиот назив на стоката во странски и хрватски јазик (врста, квалитет) и 
тарифен број од Царинската 
тарифа:_________________________________
7.Количина на роба        единица на мерка: _________  бруто тежина: 
__________
                                         бројот и видот на пакети:______  обем и 
димензија:______
8.Место на царинење: ___________________________________________
9.Врста на транспорт: ___________________________________________
                                                 цевен,железнички,поморски,комбиниран,збирен, пошта

10.Стоки за осигурување(да/не):______ Релација: ______ Ризик: 
____________
осигурна вредност: ____________   Осигурител и број полиса: _______________
11.Датум и место на превземанје на 
стоката:_________________________________
12.Упатување на робата за царинење во 
странство_____________________________
13.Земја за наплата____________________Земја на 
употреба____________________
14.Упатство за пополнување на EUR-
а:_______________________________________
15.Упатство за пополнување на транспортни 
дукументи:_________________________
16.Вид на царинска 

постапка:_______________________________________________
17.Гаранција  за  транзитна 
постпка:_________________________________________
18.Додатни 
упатства:______________________________________________________

19.Превозни и останати  троскови за 
наплата______________________________
                                                                           _____________________________
__
                                                                             матицен/даноцен број,назив и адреса,зиро 
сметка

Софпадно со цлен 5.Царинскиот закон оваа диспозиција е воедно е овластена на отпремникот

                                                                                                               матицен/даноцен број,име и 
место
во мое име и на моја сметка мозе да изврси царински работи на горе наведенета стока

ПРИЛОЗИ:сметка на предавателот и број:_________________              потпис и жиг
                        превозни дукументи:_________________________
                        EUR:_______________________________________ 
__________________

